
Келес ауданы  Абай ауылы

Тойбы Бегманова атындағы №8 жалпы орта мектебі

2023-2024 оқу жылы 



Мына суретте Тойбы апамыздың немересі  Феруза апайымыздың  сандығында 

тұрған Ленин ордені 

1953 жылы ашылған мектебіміз одан кейін
2016 жылы жаңа мектепке көшіп келдік. 



Ұстаздың   өмірі    мен  қызметі

Тойбы Бегманова 1915 жылы қазіргі Келес ауданы  Абай 

ауылында  дүниеге келген.

Әкесі-Аман , шешесі – Тәжігүл қарапайым шаруа адамдары.     

1930 жылы Ташкент  қаласына қоныс аударады. Талапты , 

өте зерек жас қыз  15 жасында облыстық педагогикалық 

училищеге оқуға түсіп ,  1931 жылы  аяқтайды. 

№23 балалар үйінде 10 жыл  тәрбиеші  болып, панасыз 

жетімдерге қамқорлық жасайды.. 

Балалар үйінде  ашаршалық ,  қуғын-сүргін  жылдарында  

Ташкентке  босып  келген  қаншама қазақ  балаларын ажал 

тырнағынан     аман алып қалғанын ,  оларға өмірге 

жолдама бергенін,өрелі азаматтар тәрбиелеп шығарғанын 

тарих қойнауына  терең үңілсек ,мұрағаттарды ерінбей  

ақтарсақ ,шежірелерді  жинақтасақ  көз                                              

жеткізер едік.



1942 жылы туған жері Келес ауданына келеді.  «Көлтоған» бастауыш 

мектебінде .

1947 жылы «Ленин жолы» (қазіргі О.Есимов) орта мектебінде қазақ 

тілі мен әдебиеті пәнінен  сабақ береді. 

1953 жылы Тойбы Бегманова апа жаңадан ашылған Чапаев атындағы 

мектепке директор болып тағайындалады.. Мектепті атына заты сай 

Келес ауданының ең үздік мектептерінің қатарына қосады.

Осынау еңбегінің арқасында Тойбы апаға 1957 жылы «Оқу-ағарту 

ісінің үздігі» медалімен марапаттады. 1960 жылы қажырлы еңбектері 

ескеріліп, Отанымыздың  ең жоғары наградасы- «Ленин» орденімен 

марапатталады. Ғұмырының соңғы күндеріне дейін осы мектепте ұстаз 

болып,  1970 жылы  17 қыркүйекте дүниеден озды.

Қазақ елі тәуелсіздік алған соң, көп ұзамай Тойбы апаның еңбегін 

бағалаған шәкірттері 1994жылы өзі жұмыс істеген мектепке есімін 

береді.



Мерейлі ұстаздың жанұясы мен шәкірттері

Тағылымы мол ұстаз Тойбы апамыз жолдасы Сәрсен

Тәжібаевпен 1939 жылы отау құрады. 1940 жылы

тұңғыш перзенті – Назира дүниеге келеді. Жолдасы 1941

жылы соғысқа аттанып, майданнан қайтып оралмаған.

Тектіліктің текдары Назира анамыздың 4 ұлы 

әртүрлі салада қызмет атқарып келеді. Ал бір қызы 

Феруза апай өзінің нағашы әжесінің ізін 

жалғастырушысы №8 Т.Бегманова  атындағы  жалпы 

орта мектебінде  қазақ тілі мен әдебиеті пәнінің мұғалімі 

болып қызмет атқарып келеді.





Тойбы апаның  қызы Назира апай отбасымен  

Тойбы апаның  шәкірттері Әбдез ата мен Тұрдалы ағай



Тойбы апамыз білім берген  шәкірттері еліміздің  

түкпір-түкпірінде  саналуан мамандықтар бойынша 

қызметтер  атқарған.Өкініштісі олардын  саны сиреп  

келеді. Тәрбие мен білім алған оқушылары :

Өтешов Ташкенбай-запастағы майор; Өтегенов Уәли-

зейнеткер, заң қызметкері және тағы басқалар .

Өзінің ұстазын сағынышпен ,мақтанышпен айтатын  

Тұрдалы ағайымыз да  өз ұстазының атындағы мектепте, 

яғни №8 Т.Бегманова атындағы жалпы орта мектебінде  

40 жыл тарих пәнінен сабақ берді.Қазіргі таңда-

зейнеткер.



Тойбы апамыз туралы   баспасөз беттерінде мақалалар да  

санаулы сақталған.

Назира апайымыз “Анам Тойбы есімі ұрпақтан-ұрпаққа 

жалғаса береді “ мақаласында : 

-Анамның жарқын бейнесін, мейірімді жүзін ,сыпайы даусын –« 

Қарағым», «Айналайын» деген керемет сөзін ұмытуға 

болмайды. Қарапайым өмір сүріп, ардақты  ұстаз болған , 

мыңдаған  шәкірттерге білім берген . Анам осындай «маңдай 

тер, табан етімен » тынымсыз ғұмыр кешкен. Ол қастерлі халық 

мұғалімі. 

Бұл мақаласы Аудандық «Сарыағаш» газетінде 2004 жылы 

жарық көрген.

Ұлы ұстаздың шәкірті  Тұрдалы ағайымыздың  

1995 жылыАудандық  «Келес таңы» газетіндегі “Әрі ана, 

Әрі Ұстаз” мақаласынан: 

Барлық  ұстаз  шәкірт есінде қала бермейді. 

Неліктен?Алайда , бала көңіліне мәңгі өшпес  із 

қалдыратындары да бар. Сондай ұстаздардың бірі –Тойбы апа 

дер едім. Ол –әрі ана, әрі ұстаз болатын . «Балам», «қызым» деп 

еркелете сөйлейтін , жүрегіңді елжіретіп жіберетін. 

1970  жылы .Мүлде бала кезіміз. Тойбы апайдың көз жұмды 

деген суық  хабар  естігенде  Сынып болып жыладық. Тойбы 

апайымыз арамыздан кеткенде мектепте суық боп көрінді. 



Тойбы апамыздың 90 жастағы шәкірті Әбдез атамыздың әңгесінен: 

- Оқу құралдары өте тапшы кез. Бір кереметі – Тойбы  апай көркем жазу 

дәптерін өзі қолдан жасайды екен де бізге « Бұл өздерің сияқты  

оқушының  жазған дәптері»  деп таныстыратын. Ал , біз болсақ  оны 

көріп таң қалып , « Қайтсем менің жазуым әдемі болады»,- деп бар ынта 

– күшімізді салар едік. 

Бізді оқытқан жылдары  Тойбы апай « Менің Қазақстаным» әнін 

жете үйретті. – деп сағынышпен еске алды.

Тойбы апамыздың немересі  Феруза апайымыздан әжесі туралы  

сұрағанда :

Анам әжемізді  бізге айтқанда ерекше махаббатпен сағынышпен айтатын 

еді.

...Әжелеріңнің  есімі абзал қадір-қасиетімен ел есінде қалғаны  жүрекке 

дауа, бойға қуат. Анам ерекше жан еді... Мен біреу болсам да ,енді сендер 

барсыңдар.

« Адам  ұрпағымен мың жасайды» деген ғой.Енді сендерді көргенде 

анамды білетін  ел-жұртымыз  марқайып қалатындай боп 

өсіңдер,өніңдер-,  деп  отыратын...

Анам көптеген  өлеңдер шығарды . Қазақ әдебиетінің  ақын-

жазушыларының  шығармаларын үйге тауып әкеліп оқитын . Бос 

уақыты болса менімен бірге оқыған кітабын талқылаудан 

жалықпайтын. Әдебиетке жаны құмар болды. Қазақтың ұлы ақыны 

Абайдың  өлеңдерін, қарасөздерін  де жатқа білетін. 




